
Í kjalarvørrinum av arbeið-
num at gera Útoyggjaálitið 
bleiv Útoyggjafelagið stovn-
að. Hetta er ein felagskapur, 
ið hevur til endamáls at ”virka 
fyri betri umstøðum hjá teim-
um, ið búgva á útoyggj á øll-
um økjum. Í hesum arbeiði 
skulu sereyðkennini og ynsk-
ini hjá fólkinum í hvørjari 
einstakari oyggj hava ein týð-
andi leiklut”. Øll, ið hava 
áhuga fyri menningina á út-
oyggjunum, kunnu gerast 
limir í felagnum, men bara 
fólk sum búgva á útoyggj 
hava atkvøðurætt. 

Tað er ikki einans í Føroy-
um, at tílíkir felagskapir eru 
virknir. Tílík feløg eru virkin 
bæði í Norra, Íslandi, Dan-
mark, Svøríki og Finnlandi. 
Hesi feløgini eru samskipaði 
í einum formfestum sam-
starvi, ið kallast ”Hele Norden 
skal leve!”, sum varð stovnað 
í 1994. 

Ein av elstu virknu rør-
slunum er hin svenska. Í Svør-
íki eru fl eiri enn 4000 virkin 
lokalfeløg. Mett verður, at 
hesi feløg hava yvir 100.000 
virknar limir, og at feløgini 
ávirka liviumstøðurnar hjá 
umleið trimum milliónum 
svium. Hesi feløg arbeiða 
innan kommunumark. Bak-
grundin fyri, at bygdarørslan 
kyknaði, var álvarsliga støð-
an, eyðkend av fráfl yting og 
arbeiðsloysi, sum stórir partar 
av svenska útjaðaranum vóru 
fyri í byrjanini av 1980unum. 
Fólk høvdu smáar vónir um 
framtíðina og hildu seg hava 
avmarkaða ávirkan mótvegis 
kommununum, har tey búðu. 
Kommunu saman legginarnar 
høvdu havt við sær, at bygda- 
og útjaðarasamfeløgini mistu 
politisk og umsitingarligt vald 
og ávirkan. 

Virknu bygdafeløgini 
hava verið lýst sum ein nýggj-
ur formur fyri fólkaræði, ið er 
við at geva lok alsamfeløgu-
num styrki og førleika at 
ávirka egnu liviumstøður. 
Flestu bygdafeløgini vórðu 
stovnaði fyri at loysa álvars-
ligar trupulleikar, sum t.d. at 
skúlin, posthúsið ella einasti 
handilin vórðu niður løgd. 
Ymsu feløgini skipa fyri ein-
ari røð av tiltøkum. Millum 
annað arbeiða bygdafeløg við 
mentunartiltøkum, at menna 
ferðavinnuna, at betra vegir 
og at byggja bygdarhús. Um-
framt hetta eru eisini bygda-
feløg, sum hava handil ella 
eina bensinstøð, meðan onnur 
skipa fyri barna- og/ella eld-
rarøkt. Í arbeiðnum hjá lokalu 
feløgunum arbeiða fólk tvørt-
urum tey mørk, sum ofta 
kunnu vera í einum lokalsam-
felag – t.d. politisk fl oksmørk, 
mørk millum tilf lytarar og 
fastbúgvandi, eins og millum 
ung og gomul. Hetta er av av-
gerandi týdningi, tí ”ein bygd 
har íbúgvarnir arbeiða hvør 
fyri sínum hevur ongan 
møguleika, meðan samanhald 
gevur styrki”. 

Feløgini eru samskipaði í 
svensku bygdarørsluni Hela 
Sverige skal leva! Felagið 
hevur høvuðsæti í Stockholm, 
meðan tað eisini hevur skriv-
stovur aðrastaðni í Svøríki. 
Fyri at økja um samstarvið og 
samskiftið millum feløgini og 
fyri at birta uppundir lokala 
menning verður annaðhvørt 
ár skipað fyri einum ”bygda-
tingi”, ið kallast Landsbygds-
riksdagen. Bygdatingið verð-
ur ikki hildið á sama staðið 
hvørja ferð, men”ferðast” 
harafturímóti millum ymsar 
partar av Svøríki. Á bygda-
tinginum kunnu øll, ið arbeiða 

við útjaðaramenning, koma 
saman at læra av hvørjum 
øðrum og at umrøða mál, ið 
hava við bygdamenning at 
gera. Umframt sviar, vitja 
vanliga eisini útlendskir 
politikarar fyri at seta seg inn 
í arbeiðið hjá svensku bygda-
rørsluni. Stevnan varð í ár 
hildin í býnum Piteå og lut-
tóku fl eiri enn 100 útlendsk 
umboð úr 22 evropeiskum 
londum

 Hóast rørlslan byrjaði í 
bygdunum, verða hesar 
royndirnar nú eisini nýttar til 
at menna forstaðir í Stock-
holm. Mett verður, at størstu 
avbjóðingarnar hjá svensku 
bygdarørsluni í næstu framtíð 
eru at styrkja fólkaræðið, 
betra umhvørvið og at skapa 
lokal arbeiðspláss. 

Sambært einari kanning 
frá 1996 var tað týdning-
armesta úrslitið av lokala 
virkseminum, at tað hevði 
givið bygdunum økta orku, 
størri sjálvbjargni og ein 
sterkari lokalan samleika í 
staðin fyri ta kensluna av 
hjálparsloysi, sum áður var 
galdandi í útjaðaranum. 

Keldur:
Folkrorelsesrådet Hele 
Sverige ska leva! (2001): 
The Village Action 
Movement in Sweden
Steffan Bond (2000): Local 
Mobilisation in the Swedish 
Countryside. 
Folkrorelssesrådet Hela 
Sverige ska leva
Vanessa Halhead (2002): 
”Landsbygdriksdagen” The 
Swedish Action Movement 
in Europe. “Hele Europa ska 
leva!”

Fleiri av landsfeløgunum 
hava teirra egnu heimasíðu 
har teirra virksemi verður 
lýst.
www.bygde.net, www.lal.dk, 
www.velforbundet.no, 
www.village-action.net, 
www.hele-norden.dk

Norðurlendska bygdarørslan

Partur av Hestbygd

Kva er sosial kapital?

Nils Aarsæther, Universitetet i Tromsø

Sosial kapital kan vi forstå som ein 
eigenskap ved sosialt liv som fremmer 
nyskaping og problemløysing gjennom 
tillitsbasert samarbeid. Evne til kreativ 
problemløysing er viktig i ei tid med 
store utfordringar. Tillit og gjensidighet 
er like viktig for at samfunnet skal 
fungere. Men det kreative elementet står 
ofte i motsetning til det ved samfunnslivet 
som skaper tillit. Tillit og det å stole på 

tar dermed med oss kunnskap og verdar 
frå den eine organisasjonen over i den 
andre. Dette fører til at idear, informasjon 
og verdiar kan fl yte rundt i lokalsamfunnet 
og mellom ulike lokalsamfunn. Slik in-
formasjon og slike idear vil vere til nytte 
når problem skal løysast eller muligheter 
skal kunne utnyttast. Samtidig som det 
kreative arbeidet skjer, vil folk vere lojale 
og vise omsyn til dei kameratar som dei 
til ei kvar tid ferdast saman med. Den 
enkelte er ”fast” i sine organisasjonar og 
kan ikkje utnytte kunnskap og idear ber-
re til eigen vinning. Når ein ikkje berre 
”riv seg laus” er det også fordi det å vere 

sektor. Det er ikkje lett å forstå at be-
driftslivet og utdanningssystemet vil bli 
betre om folk er med i songkor og sports-
klubbar. I dag tenker vi kanskje for mykje 
på human kapital (folk med god utdann-
ing) og fi nansiell kapital til investeringar. 
Den sosiale kapitalen kan ikkje førast 
opp i prosjektrekneskap eller i kommunen 
sine årsmeldingar, men den har like fullt 
ei ofte avgjerande betydning. Dette vil 
ein lett kunne sjå når ei bygd eller ein 
kommune – eller eit land – kjem opp i ei 
økonomisk krise. Når det røyner på vil 
det vise seg at lageret av sosial kapital 
kan vere avgjerande. Og sosial kapital 
har den interessante eigenskapen at den 
ikkje blir mindre gjennom bruk: Tvert 
om veks behaldninga av sosial kapital 
når den blir tat t ut av lageret og 
”konsumert”. 

Kva kan gjerast i ein kommune for å 
bygge opp behaldninga av sosial kapital? 
Forskinga har vist at det kan ta svært lang 
tid å bygge opp den sosiale kapitalen der 
den ikkje fi nst i utgangspunktet. Mistillit 
mellom folk tar det lang tid å avskaffe, 
og det egalitære prinsippet som vi kjenn-
er frå demokratiet og frå organisa-
sjonslivet kan ikkje innførast over natta 
i byar og kommunar som i praksis blir 
styrt av ein elite. Generelt kan vi seie at 
ordningar som lettar og stimulerer til 
oppslutning om frivillige organisasjonar 
og eit aktivt lokalt folkestyre er den beste 
resepten på danning av sosial kapital.

folk blir skapt gjennom stabilitet. Evne 
til nyskaping og kreativitet handlar 
derimot om evna til å ta raske grep, til å 
fl ytte seg geografi sk og heve seg over det 
vante og kjente.

Sosial kapital har den vidunderlege 
eigenskapen at den kombinerer tillit med 
nyskaping. Korleis kan det gå til? Vi ser 
det i praksis i dei mange ”vellukka” 
bygdene, kommunane og byane rundt om 
i Norden. Vi finn f leire slike ”gode 
stader” i dei nordiske landa enn elles i 
verda. Her har folk tillit til kvarandre, 
samtidig som samfunnet på ingen måte 
står stille. Folk er i stand til å samarbeide, 
og stedspatriotismen er noko som enga-
sjerer breitt.

Det ligg ein spesiell, men såre enkel, 
mekanisme bak skaping av sosial kapital. 
Det heile dreier seg om at det som skjer 
med samfunnslivet når folk møter kvar-
andre i ulike samanhengar. Det dreier 
seg om å kunne opptre i fl eire saman-
hengar enn den delen av livet som den 
enkelte har i sin familie og på sin arbeids-
plass.

Samfunn med eit rikt organisasjonsliv 
er samfunn med ei stor behaldning av 
sosial kapital. Korfor er det slik? Fører 
ikkje medlemskap i ein organisasjon til 
at den enkelte berre har med sine like-
sinna å gjere, i idrettslaget eller i song-
koret? På ein måte blir det jo slik, men 
på den andre sida er dei aller fl este av oss 
er med i meir enn ein organisasjon. Vi 

med i eit fellesskap også blir opplevd som 
giavnde. Det er den opplyste eigeninter-
essa som virkar.

Sosial kapital ser ut til å vere eit geo-
grafisk fenomen, knytta til bygder, 
kommunar og byar. I dagens samfunn er 
den individuelle mobiliteten større enn 
før, og færre deltar – iallfall aktivt – i 
organisasjonslivet. Dette kan føre til at 
kommunar og regionar taper sosial kapi-
tal, noko som i sin tur fører til at byen og 
kommunen også vil kunne tape fysisk 
kapital og human kapital. 

Mange er ikkje klar over kva den so-
siale kapitalen kan bety for lokal utvik-
ling av næringsliv og ein god offentleg 

Ein av orsøkunum til at vit 
hava kommunur ella lokal 
stýri er fyri at kunnu røkja 
lokal áhugamál og harum-
framt tryggja borgarunum í 
lokalsamfelagnum ymisk 
rættindi. Eini rættindi er 
spurningurin um rættartrygd, 
sum fevnir um bæði rættvísa 
viðgerð, holla fakliga viðgerð 
og skjóta viðgerð. Harum-
framt fevnir rættartrygdin 
eisini um møguleikan fyri at 
kæra tær avgerðir, ið verða 
tiknar.

Í dagligdegnum eru nógv 
mál, ið knýtast kunnu at 
spurninginum um rættar-
trygd, og eitt øki, ið helst er 
truplast at umsita í hesum 
høpi er barnaverndarøkið.

Barnavernd í hvørjari 
kommunu
Sambært galdandi lóg skal ein 
barnavernd verða í hvørjari 
kommunu í landinum, og eru 
tað sostatt 48 barnaverndar-
nevndir í Føroyum í dag. 
Barnaforsorgarlógin áleggur 
hvørjari kommunu at seta 
eina barnaverndarnevnd, sum 
skal syrgja fyri almennari 
barnavernd, ið fatar um:

• eftirlit við børnum
• fyribyrgjandi fyriskipanir
• at geva børnum uppihald 

og uppaling, tá ið tey ikki 
kunnu vera heima

• umsjón við korunum, 
børnini í kommununi 
hava.

Við tað at fl estu kommunurnar 
í Føroyum eru smáar, fevna 
fl estu barnaverndirnar eisini 
um smá økir. Seinastu árini 
hevur verið víst á nógvar 
vansar við verandi skipan, og 
uppskot er eisini gjørt til 
nýggja skipan. Hetta uppskot 
gongur í stuttum út uppá, at 
verandi skipan skal avtakast 
og ístaðin skulu skipast seks 
barnaverdarøki, hvørt við 
sínum leiðara og umsiting. 
Ætlanin er, at í nýggju skipan-
inin skulu sakkøn fólk, t.v.s. 
fólk við neyðugari útbúgving, 

taka sær av málsviðgerðini; 
endamálið er m.a. fyri at tryg-
gja somu rættartrygd alla-
staðni í landinum.

Móttøkan av hesum upp-
skot var rættiliga ymisk. Um-
framt kommunur og barna-
verndir, so gjørdu tey bæði 
kommunufeløgini, Komm-
unusamskipan Føroya og 
Føroya Kommunufelag, eisini 
viðmerkingar til uppskotið. 
Kommunusamskipanin, sum 
er felagið hjá teimum stóru 
kommununum, vísti á, at hon 
kundi taka undir við ætlanini 
um at skipa økisnevndir. Tó 
varð víst á, at tað skuldi vera 
níggju økisnevndir ístaðin 
fyri seks, og hartil skuldi tað 
framhaldandi vera kommun-
urnar, ið skuldu velja limirnar 
í økisnevndina og ikki lands-
myndugleikarnir, sum lagt 
verður upp til í uppskotinum 
um nýggja skipan. Í mun til 
Kommunusamskipan Føroya, 
vísti Føroya Kommunufelag 
á, at ynskiligt er, at verandi 
skipan verður varðveitt, men 
tó skal ráðgevingin og tann 
sakkøna hjálpin styrkjast. 
Føroya Kommunufelag vísti 
á, at tað hevur stóran týdning, 
at málsviðgerðin er stað-
bundin og hevur innlit í lokal 
viðurskifti. Mótmælini førdu 
til, at lógaruppskotið ikki 
varð lagt fyri tingið sum 
ætlað. Sostatt er ongin broyt-
ing gjørd á barnaverndar-
økinum enn.

Norskar royndir
Hóast ein yvirordnað frá-
greiðing er gjørd um barna-
forsorgina í Føroyum, so er 
lítið granskað í hesum viður-
skiftum í Føroyum. Í Norra er 
hinvegin granskað nógv í, 
hvussu barnaforsorgin og 
barnaverndir sum heild rigga, 
og f leiri frágreiðingar eru 
gjørdar um hesi viðurskifti. 
Ein teirra er frágreiðingin 
„Smått og Godt?“, sum Trine 
M. Myrvold frá Norska 
granskingarstovninum NIBR 
hevur staðið fyri; Trine M. 
Myrvold luttók á Kommun-

useminarinum á Hotel Føroy-
um í mars, sum granskingar-
depilin skipaði fyri. Hendan 
frágreiðing viðgerð millum 
annað, hvussu barnavernd-
irnar virka í teimum smærru 
kommunum í Norra (undir 
5000 íbúgvar). Barnaverndar-
skipanin í Føroyum er lík 
teirri norsku, tó við tí undan-
taki, at í Norra er ein økis-
skipan, ið tekur avgerðir í 
teimum tyngstu málunum.

Eins og í Føroyum hevur 
eisini í Norra verið víst á, at 
tað kann vera ein vansi, at 
smærri kommunur hava sína 
egnu barnavernd. Í hesum 
sambandi hevur serliga verið 
víst á trupulleikan, ið kann 
standast av, at øll kenna 
hvønn annan, og at máls-
viðgerðin tí í nógvum førum 
gerst ógegnigur (inhabilur). 
Ein annar trupulleiki, sum 
víst hevur verið á, er, at eftir-
sum viðurskiftini eru so smá, 
so eru tað dømi um, at barna-
verndin ikki hevur tikið mál 
upp ella hevur tikið mál upp 
ov seint, tá ið trupulleikin er 
vorðin skaðiliga stórur. Nor-
skar kanningar vísa eisini, at 
tað er trupult at fáa skikkaði 
fólk í umsitingina til barna-
verndarøkið í smærri komm-
unum, og hetta ávirkar eisini 
sjálva málsviðgerðina, sum í 
fl eiri førum hevur verið ófull-
fíggjað. Hartil vísa kanningar 
eisini, at leikfólk eru verri før 
fyri at leggja til merkis og 
staðfesta trupulleikar, saman-
borið við fakfólk.

Hóast víst verður á nógvar 
vansar við barnaverndum í 
smáum kommunum, so verð-
ur tó eisini víst á, at nakrar 
fyrimunir kunnu vera. Ein av 
hesum fyrimunum er, at tá ið 
viðurskiftini eru smá, so er 
stórt gjøgnumskygni í lokal-
samfelagnum, og hetta kann 
hava við sær, at barnaverndin 
tíðliga kann taka neyðug stig, 
soleiðis at trupulleikar ikki 
vaksa og gerast til stórar knút-
ar. Ein annar fyrimunir við 
smáum viðurskiftum er, at 
borgarin hevur eitt tætt til-

knýti til kommunalu umsit-
ingina, og hetta ger, at mál 
verða viðgjørd av fólki, ið 
hava kunnleika um tey lokalu 
viðurskiftini.

Kjakið tvísíðugt
Kjakið um barnaverndirnar er 
sostatt tvísíða. Øðru megin 
eru krøvini til málsviðgerðina 
og rættartrygd, sum so aftur 
seta krøv um formligan før-
leika (útbúgving), og hetta 
leggur kanska upp til eina 
økisskipan, so sum Almanna- 
og Heilsumálastýrið skýtur 
upp. Hinumegin er er kommu-
nala ynskið um at veita borg-
aranum best gjørliga hjálp og 
tænastu lokalt, og hetta setur 
krøv til kunnleika um og inn-
lit í lokal viðurskifti, og hetta 
leggur kanska upp til eina 
skipan lík teirri við hava í 
dag.

Trupulleikin er, at hóast 
veikleikar eru við verandi 
skipan, sum kunnu loysast við 
eini nýggjari skipan, so eru 
tað eisini veikleikar við teirri 
nýggju skipanin, sum uppskot 
er gjørt um. So spurningurin 
tykist vera at fáa tað besta úr 
báðum skipanum. Í hesum 
sambandi hevur í Norra verið 
víst á, at kommunalt samstarv 
í ávísan mun kann loysa nak-
rar av trupulleikunum, sum 
eru viðvíkjandi teimum smáu 
viðurskiftunum, og slíkt upp-
skot hevur eisini verið frammi 
í føroyskum høpi. 

Kommunufelagsskapurin 
í Sundalagnum hevur víst á, 
at ynskiligt er, at barnavernd-
irnar verða skipaðar undir 
Kommunufelagsskapinum, 
soleiðis at allar limakommun-
ur í Kommunufelagsskapinum 
hava hvør sín lim í barna-
verndini. Tá eitt mál verður 
viðgjør t, sum er í einari 
kommunu, kann limurin úr 
avvarðandi kommunu ikki 
luttaka beinleiðis í málsvið-
gerðini, men tó luttaka sum 
ráðgevi ella serkønur við 
kunnleika og innlit í tey 

heldur fram á næstu síðu

Barnaverndir og smáar kommunur

lokalu viðurskiftini. Ein slík 
skipan kann loysa trupulleikan 
við smáu viðurskiftunum, 
men hon loysir ikki beinleiðis 
trupulleikan við vantandi 
sakkønari hjálp.

Keldur: Frágreiðing um 
barnaforsorg, Almanna- og 
Heilsumálastýrið 2000; 
Uppskot til Løgtingslóg um 
barnavernd, Almanna- og 
Heilsumálastýrið; Smått og 

godt?, Trine M. Myrvold, 
2001

Seinastu mánaðarnir eru fl eiri 
útgávur komnar frá Gransk-
ingardeplinum fyri Økis-
menning.

Smárit
Tvær útgávur av Smáritum 
eru givnar út í ár. Gene 
Barret, professari við Saint 
Mary’s University Halifax 
(Kanada), hevur skrivað 
báðar og bera tær heitið: 
Social Capital, Community, 
and the Dialectics of 
Globalization, ið kom út í juni 
2002; og There are More Vets 

than Doctors in Chiloé, ið 
varð givin út í avgust 2002. 

Arbeiðsrit
2. útgávan av ritunum 
Arbeiðsrit kom í juni 2002. 
Arbeiðsritið er skrivað av 
Bjarna Mortensen, samfelags-
frøðingi, og ber heitið: Lærari 
í Føroyum 2002

3. útgávan av Arbeiðsritum 
varð givin út í september 
2002. Arbeiðsritið er skrivað 
av Olgu Biskupstø, Dennis 
Holm, samfelagsfrøðingum, 
og Gesti Hovgaard, samfelag-

sfrøðingi ph.d., og ber heitið: 
Tørvur á kollegium í Klaksvík 
- Hvat halda tey ungu?

Námsrit
Fyrsta útgávan av ritinum 
Námsrit er komin. Námsrit 
eru ætlað sum undirvísingar-
tilfar í eit t nú miðnáms-
skúlunum. Dennis Holm og 
Bjarni Mortensen, samfelags-
frøðingar, hava skrivað fyrstu 
útgávuna, ið ber heitið: 
Uppgerð av løgtingsvalinum

www.region.fo
Allar útgávur hjá Gransking-
ardeplinum fyri Økismenning 
verða lagdar út á heimasíðu 
okkara www.region.fo og 
kunnu takast niður haðani. 
Um tú vilt hava onkra av út-
gávunum í prentaðum líki, so 
kanst tú venda tær til Gransk-
ingardepilin fyri Økismenn-
ing á tlf. 45 77 44 ella tlf. 37 
44 77 (skrivstovan í Vági).

Útgávur

Trupult at fáa kvalifi serað fólk til útjaðarin
Trupulleikar við at fáa fólk 
við kravdu førleikunum til 
út  jaðarin 

Seinastu nógvu árini 
hevur tað verið trupult at 
manna leys størv í útjað -
aranum, sum krevja serligan 
førleika. Tað sýnist torført hjá 
útjaðaranum at kappast við 
miðstaðarøkið, óiva tí at har 
er tað fakliga umhvørvið 
nógv sterkast. Fakliga um -
hvørvi í miðstaðarøkinum, er 
tó lítið, í stødd, samanborið 
við líknandi umhvørvið í 
granna londum okkara.

Slík ósett størv hava vítt -
fevnandi ávirkan á daglig -
degin hjá fólki í útjaðaranum. 
Innan heilsuverkið ávirkar tað 
lokala tryggleikan. Innan 
skúlaverkið avmarkar tað 
valmøguleikarnir hjá mið-
náms-skúlanæmingum, og 
skapar trupulleikar í bygda-
skúlum, sum ikki fáa lærarar. 
Innan almannaverkið ávirkar 
tað støðið á tænastutilboð-
unum til borgaran. Eisini eru 
dømi um at kommunalar um-

sitingar ikki fáa fólk við 
kravdum førleika í starv, og 
ávirkar hetta eisini kommu-
nala tænastustøðið.

Ikki ein serføroyskur 
trupulleiki
Eisini í Íslandi og Norra er 
hesin trupulleiki kendur. Eins 
og í Føroyum, hava útjaðara 
kommunur í Íslandi havt 
trupullt við at fáa lærarar til 
fólkaskúlan. Men eftir at 
fólkaskúlan varð fl uttur frá 
landi til kommunurnar at 
umsita, hava fl eiri kommunur 
í ávísan mun sjálvar megna at 
bøtt viðurskiftini. Hetta er 
gjørt við, til dømis, at bjóða 
f leiri ágóðar (frynsegoder) 
umframt lønina, soleiðis at 
størvini verða meiri 
áhugaverd. 

Í Norra eru royndir gjørd-
ar við at veita positiva servið-
gerð til fólk í ávísum pørtum 
av landinum, men her er ser-
liga talan um fólk í tí ”uttara” 
útjaðarinum. Tann positiva 
serviðgerðin fevnir um t.d. 

skattafyrimunir og stuðul til 
fólk og vinnur í hesum økjun-
um. Hartil eru eisini skipanir 
við bíligari lestrarlánum, sum 
verða avskrivaði yvir eitt 
ávíst áramál, um tú f lytur 
aftur til útjaðarin eftir lokna 
útbúgving.

Stórur læknatørvur í 
útjaðaranum
Í bæði Sandoynni og í sunn-
aru helvt av Suðuroy hevur 
tað seinastu nógvu árini verið 
stór útskifting í læknum, har-
til hava tað eisini verið longri 
tíðarskeið, har nøkur av læk-
nastørvunum í hesum økinum 
ikki hava verið sett. Sum er, 
setur Heilsumálaráðið læknar, 
meðan kommunurnar veita 
læknahøli og bústað til lækn-
an. Jógvan Krosslá, borgar-
stjóri í Vágs Kommunu og 
formaður í Kommunusam-
skipan Føroya sigur í hesum 
sambandi, at um tað vóru 
kommunurnar, sum søktu 
eftir og settu læknar í starv, 
meðan Heilsumálaráðið 

rindaði lønina, so hevði man 
lokalt havt møguleika fyri at 
avgjørt hvør lækni varð sett-
ur, umframt at man eisini 
hevði kunna arbeitt meira 
miðvíst fyri, at f leiri søkja 
leysu størvini.

Kunnu vit læra av loysnum 
aðrastaðni?
Sum sagt, so er støðan, sum 
útjaðarin er í, lík henni sum 
grannalond okkara stríðast 
við. Tey hava funni loysnir á 
ávísum økjum og arbeit t 
verður við loysnum á øðrum 
økjum. Spurningurin er so, 
um vit kunnu læra av hesum 
og/ella fáa íblástur til at loysa 
okkara egnu trupulleikar á 
einhvønn hátt.

Kunnu vit t.d. brúka loys-
nina á læraratørvinum í Ís-
landi í smb. við læknatørv í 
Føroyum? Hvussu við skipan-
unum viðv. positivar servið-
gerð, er hetta ein leistur, ið 
kundi verði partur av út-
oyggjapolitikki okkara?  

Barnaverndir og smáar kommunur (framhald)


